
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1762-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ՆԱԽԱԳԾԻ 

		1. ՀՀ արդարադատության նախարարություն
	11.09.2024

	
	N /27.1/36090-2024

	«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» (այսուհետ՝ Նախագիծ N 1)  և «Հայաստանի Հանրապետության կառավարության 2023 թվականի դեկտեմբերի 21-ի N 2291-Լ որոշման մեջ փոփոխություններ և լրացումներ կատարելու մասին» (այսուհետ՝ Նախագիծ N 2)   Հայաստանի Հանրապետության կառավարության որոշումների նախագծերի վերաբերյալ հայտնում ենք հետևյալը՝ 
1. Հարկ է նկատել, որ Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման նախաբանում որպես լիազորող նորմ վկայակոչված է «Նախնական մասնագիտական (արհեստագործական) և միջին մասնագիտական կրթության մասին» օրենքի 5-րդ հոդվածի 1-ին մասի 11-րդ կետը, սակայն 2024 թվականի հունիսի 24-ին օրենքն ուժը կորցրել է, ուստի անհրաժեշտ է «Նորմատիվ իրավական ակտերի մասին» օրենքի պահանջներին համապատասխան Նախագծում սահմանել առանձին դրույթ՝ հղում կատարելով այն օրենսդրական ակտին, որով Հայաստանի Հանրապետության կառավարությունը լիազորված է հաստատել՝ 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված ուսանողներին Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատություններում տրամադրվելիք կրթաթոշակի առավելագույն չափերն ըստ կրթական ծրագրերի:
2. Նախագիծ N 1-ի 1-ին կետի 2-րդ ենթակետի գ. պարբերության «կետը» բառը անհրաժեշտ է փոխարինել «կետից հետո» բառերով, հաշվի առնելով, որ կետը չի կարող բաժանվել կետերի, 
միաժամանակ նոր լրացվող 3.2 կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
3. Նախագիծ N 1-ի 1-ին կետի 2-րդ ենթակետի գ. պարբերության նոր լրացվող 3.3 կետի 2-րդ ենթակետի դ. պարբերությունում և Նախագիծ N 2-ի 1-ին կետի 2-րդ ենթակետի զ. պարբերությունում կիրառված «ընդատած» բառն անհրաժեշտ է փոխարինել «ընդհատած» բառով:

	







Ընդունվել է:
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում կատարվել է համապատասխան դրույթի փոփոխություն:









Ընդունվել են:
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում կատարվել է համապատասխան դրույթի փոփոխություն:


Ընդունվել է:
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում կատարվել է համապատասխան դրույթի փոփոխություն:

		2. ՀՀ ֆինանսների նախարարություն
	17.09.2024

	
	N 01/34-3/19286-2024

	 «Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 1) և «Հայաստանի Հանրապետության կառավարության 2023 թվականի դեկտեմբերի 21-ի N 2291-Լ որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) ՀՀ կառավարության որոշումների նախագծերի վերաբերյալ հայտնում ենք հետևյալը՝ 
1. Նախագիծ 1-ով առաջարկվում է կարգավորել 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված ուսանողների հաջորդող ուսումնական տարիների ուսման վարձի լրիվ կամ մասնակի փոխհատուցման նպատակով կրթաթոշակի տրամադրման գործընթացը, ինչպես նաև հստակեցնել 2024-2025, 2025-2026, 2026-2027 և 2027-2028 ուսումնական տարիների համար կրթաթոշակի առավելագույն չափերը: Ընդ որում, ՀՀ կառավարության 2023 թվականի հոկտեմբերի 12-ի N 1762-Լ որոշման 2-րդ և 3-րդ կետերով սահմանված կրթաթոշակի առավելագույն չափերի փոխարեն կգործեն նոր սահմանաչափեր, մասնավորապես՝
Նշված ուսումնական տարիների համար կրթաթոշակ կտրամադրվի՝ հիմք ընդունելով ուսումնական հաստատությունների համապատասխան մասնագիտության (կրթական ծրագրի) համար սահմանված ուսման վարձի չափը, այն է՝ բակալավրի, անընդհատ և ինտեգրացված, մագիստրոսի կրթական ծրագրերի համար ոչ ավելի, քան ՀՀ կառավարության 2015 թվականի փետրվարի 19-ի N 163-Ն որոշմամբ սահմանված՝ ըստ կրթական աստիճանների և հավատարմագրման արդյունքների ուսման վարձի առավելագույն չափը, իսկ նախնական (արհեստագործական), միջին մասնագիտական կրթական ծրագրեր իրականացնող ուսումնական հաստատություններում՝ տվյալ ուսումնական հաստատության կողմից տվյալ տարվա համապատասխան մասնագիտությամբ սահմանված ուսման վարձավճարի չափով:
Այս կապակցությամբ հարկ է նշել, որ ՀՀ կառավարության 19.02.2015թ. N 163-Ն որոշմամբ սահմանված՝ ըստ կրթական աստիճանների և հավատարմագրման արդյունքների ուսման վարձի առավելագույն չափերն զգալիորեն գերազանցում են ՀՀ կառավարության 12.10.2023թ. N 1762-Լ որոշմամբ սահմանված չափերը: Ավելին, Նախագծով առաջարկվում է նաև կրթաթոշակ տրամադրել՝ նախորդ ուսումնական տարվա արդյունքում միջին որակական գնահատականի 60.0 տոկոսը հաղթահարելու դեպքում: 
2. Նախագիծ 2-ով առաջարկվում է ՀՀ նախնական (արհեստագործական), միջին, բարձրագույն և հետբուհական մասնագիտական կրթական ծրագրեր իրականացնող ուսումնական հաստատությունների վճարովի համակարգում մինչև 2023թ. սեպտեմբերի 19-ն ընդգրկված Լեռնային Ղարաբաղի սովորողներին ուսման վարձի փոխհատուցում տրամադրել մինչև տվյալ կրթական մակարդակում ուսումնառության ավարտը (2024-2025, 2025-2026, 2026-2027 և 2027-2028 ուսումնական տարիների համար), իսկ միջին որակական գնահատականը սահմանել 60%` ՀՀ կառավարության 21.12.2023թ. N 2291-Լ որոշմամբ սահմանված 65%-ի փոխարեն:


Հիմք ընդունելով վերոգրյալները՝ հայտնում ենք, որ նախագծերի ընդունումը կհանգեցնի հավելյալ բյուջետային ծախսերի և զգալի ֆիսկալ ռիսկերի ինչպես 2024 թվականին, այնպես էլ հետագա տարիներին (բացակայում է ֆինանսական գնահատականը): Հաշվի առնելով ՀՀ պետական բյուջեում հավելյալ ռեսուրսների սահմանափակության հանգամանքը՝ առաջարկում ենք ՀՀ կառավարության 12.10.2023թ. N 1762-Լ որոշման շրջանակներում շահառու հանդիսացող ուսանողների կրթաթոշակների չափերի մասով պահպանել նշված  որոշմամբ հաստատված կրթաթոշակի առավելագույն չափերը, իսկ նախագծերի կիրարկման արդյունքում առաջացող ծախսերը, ՀՀ կառավարության կողմից առաջնահերթ և հրատապ համարվելու պարագայում, իրականացնել ՀՀ 2024 թվականի պետական բյուջեով ՀՀ կրթության, գիտության, մշակույթի և սպորտի նախարարության համար նախատեսված ընդհանուր հատկացումների շրջանակներում:
Միաժամանակ, հիմք ընդունելով ՀՀ կառավարությունում կայացած՝ ՀՀ կրթության, գիտության, մշակույթի և սպորտի նախարարության 2025 թվականի պետական բյուջեի նախագծի քննարկման արդյունքները, առաջարկում ենք բուհական և հետբուհական կրթության գծով ուսանողների ուսման վարձի փոխհատուցման նպատակով  կրթաթոշակի տրամադրման պայման սահմանել նախորդ ուսումնական տարվա արդյունքում միջին որակական գնահատականի 75%-ի շեմը: 
	




























Ընդունվել է ի գիտություն:
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով առաջարկվող «նախորդ ուսումնական տարվա արդյունքում միջին որակական գնահատականի 60.0 տոկոսը հաղթահարելու դեպքում կրթաթոշակ տրամադրելու» պահանջը համապատասխանեցված է  ՀՀ կառավարության 2006 թվականի հուլիսի 27-ի N 1183-Ն որոշմամբ հաստատված կարգով սահմանված «ուսման վարձի փոխհատուցում տրամադրվում է. հաջորդ կուրսերում՝ նախորդ ուսումնական տարվա արդյունքներով միջին որակական գնահատականի (այսուհետ՝ ՄՈԳ) առավելագույն արժեքի առնվազն 60 տոկոսի շեմը հաղթահարելու դեպքում» պահանջին: Համապատասխան փոփոխությունը կատարվել է նաև ՀՀ կառավարության 21.12.2023թ. N 2291-Լ որոշման մեջ:  
Ընդունվել է մասամբ:
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումից և շահառուների փաստացի տվյալներն ամփոփելուց հետո, ըստ անհրաժեշտության, կքննարկվի 2024 թվականի ՀՀ պետական բյուջեում վերաբաշխում կատարելու վերաբերյալ հարցը, իսկ 2025 թվականից սկսած Նախագծով նախատեսված ֆինանսական ծավալները կներառվեն համապատասխան տարիների ՀՀ պռտական բյուջեներում:




